
Qinersisartut Inatsisartunut kommunalbestyrelsinullu qinersinermi 

qinersivimmi sumiiffimmi sumiikkaluartumiluunniit qinersisinnaanngornissaat 

anguniarlugu suliaqaqqullugit Naalakkersuisut peqquneqarnissaannik 

Inatsisartut aalajangiiffigisassaattut siunnersuut. 

(Siumut) 

 

Oqaaseqaat.  

 

Inuit Ataqatigiinniit inuit oqartussaaqataanerat illersugaraavut, 

pisinnaatitaaffeqarnerpullu pisussaaffiliisutut isigalugu. Tamat oqartussaaqataanerat 

eriagisassaavoq sapinngisarpullu tamaat ineriartortitassaralugu. 

Inuit kalaallit angalasuuvugut, piniartut aalisartut, avataasiortut, sinerissami tikeraat, 

ilinniariartut assigisaallu. Qinersinissaq nallertillugu inuup 

qinersisinnaajunnaaratarsinnaanerat uggornartuuvoq, eqaallisartariaqarporlu. 

 

Siumup siunnersuutaani, ulloq qinersivimmi nunatta iluaniikkuit 

qinersisinnaatitaanissat periarfissaasariaqarpoq, nalunngilarpummi inuit ilaasa 

illoqarfimmi allamiinnerminni, imaassinnaasoq saperngunerminni, qinersineq 

nallertoq, taamammat nunatsinni oqartussaassuseqarnitta ineriartortinneqarnissaannut 

siunnersuummut tapersiivugut. 

 

Neriuppugut Naalakkersuisut eqqumaffigissagaat nutaaliat atortorissaarutit 

atorneqassatillugit, eqqaamalaassagaat, inuit tamarmik MITiDmut 

attaveqariaannaanngimmata, eqaallisaanermilu tamanna eqqumaffigissagaat Inuit 

Ataqatigiinniit kissaatigaarput. 


